
Atorfinni toqqaannartumik pisortat suliariumannittussarsiuussineranni suliassanik 

agguaanernik kiisalu isumalluutinik atuinissamik akuersissutinik agguaassinernik 

suliaqarfiusuni immikkut tatigisaallutik atorfilinnik nutaamik atorfinitsitsinermut 

atatillugu atorfinitsitsinermi piumasaqaatinik atulersitsinerup pitsaaqutaanik 

pitsaanngequtaanillu qulaajaaviusumik kingusinnerpaamik UKA2021-mi 

Naalakkersuisut nassuiaasiornissaat pillugu Inatsisartut aalajanngiffigisasasattut 

siunnersuut. Nassuiaammi minnerpaamik pissutsit ilanngussaq 1-mi taaneqartut 

qulaajaavigineqassapput.  

 (Inatsisartunut ilaasortaq Múte Bourup Egede, Inuit Ataqatigiit) 

 

 

Akissuteqaat 

(Aningaasaqarnermut Naalakkersuisoq) 

 

Siullermeerinninneq 

 

Atorfilinnut inatsimmi atuuttumi atorfinitsitsinermi immikkut piumasaqaatinik 

aalajangersakkat immikkut tatiginassusilimmut atorsinnaaneri periarfissaareerpoq, tassa 

imaappoq. nalinginnaasumik qullersatut pisortanut aamma allanut immikkut 

tatiginassusilimmik atorfimmut atorfinittumut. 

 

Naliliinermi sulisoq sullitatut imaluunniit unammillernermi immikkut piumasaqaatini 

ilaassanersoq piumasaqaatit pisariaqarneri aamma killigititai misissorneqassapput, 

naleqquttumillu taarsiiffigineqarluni. 

 

Siullermik piviusumik ima isumaqarpoq, immikkut tatiginassusilimmik immikkut 

piumasaqaatitalimmik atorfilik, minnerpaamik aningaasarsiami pingajorarterutaat pissagaa, 

kisianni amerlanertigut taakku 50-60%-erissagai, tamatumunnga killissarititat kinguneranit. 

 

Aappaattut nalinginnaasumik immikkut piumasaqaatit naleqqutinngillat aamma siunertamut 

anguniakkamut aningaasaqarnikkut naleqqutinngitsoq, tassunga pisortatigoortumik 

atorfilimmut nipangiussimasussaatitaanermut malittarisassat aammattaaq 

suliunnaarsimanerup kingorna atuupput. 

 

Pingajuattut  Kalaallit Nunaanni suliffeqarfeqarfiit suliffeqarfinnik ikitsuinnarnik 

killilimmillu unammillerfiusumit sunnerneqarsimavoq. Immikkut piumasaqaatini killiliinissaq 

atortussaanavianngilaq, sulereernerup kingorna tamanna pisussaasup 

inuussutissarsiornissamut periarfissai killilerpagit. 

 

Naalakkersuisut naatsorsuutigaat immikkut piumasaqaatitalimmik atorfilimmut ataatsimut 

atuuttumut qaammatinut aqqaneq marlunnut minnerpaamik 500.000 kr.-nik akeqassaaq. 

Taartisiassarsianit ilanngaassineq pisinnaanngilaq qaammatit aqqaneq marluk ingerlanerini 

allami atorfinittoqassappat. 

 

Taartisiassanut tunngatillugu immikkut piumasaqaat taamaalillutik innuttaasumut imaluunniit 

inuiaqatigiinnut iluaqutaanavianngilaq, taamaammat ingerlaannartumik aamma 

nalinginnaasumik aaqqissuussinissaq taperserneqanngilaq. 

 

Nassuiaat apeqqummut attuumassutilinnik allanik saqqummersitsissanngitsoq 

nalilerneqarpoq. 

 

Qulaani taaneqartut tunngavigalugit Naalakkersuisut siunnersuut 

akuersissutigineqassanngitsoq inassutigaat. 


